
ՀՀ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՎ ՆԱԽԱՏԵՍՎԱԾ ՀՀ ԿԱՌԱՎԱՐՈՒԹՅԱՆ ՊԱՀՈՒՍՏԱՅԻՆ ՖՈՆԴԻՑ ՀՀ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
                 Անհրաժեշտությունը` ՀՀ Արմավիր մարզի Մայիսյան  համայնքի ոռոգման ջրապահանջարկի բարելավման նպատակով անհրաժեշտ է ապահովել լրացուցիչ ջրամատակարարում:  Այդ նպատակով պետք է վերականգնել և շահագործել Մայիսյան համայնքի տարածքում գտնվող N 353 (Կոմսոմոլի -2) և N 369 (Մայիսյանի այգեգործական ընկերության տարածք)  հորատանցքերը: Որոշմամբ նախատեսված գումարը հատկացվելու է <<Մելիորացիա>> փակ բաժնետիրական ընկերությանը՝ որպես դրամաշնոր, վերջինիս միջոցներով նշված աշխատանքներն իրականացնելու համար:
Ընթացիկ իրավիճակը և խնդիրները`   Մայիսյան համայնքի N 353 (Կոմսոմոլի -2)     և   

N369 (Մայիսյանի այգեգործական ընկերության տարածք)  հորատանցքերը համապատասխանաբար մինչև 50 մետրը և 35 մետրը լցոնված են քարերով: Մայիսյան համայնքի  N 369 (Մայիսյանի այգեգործական ընկերության տարածք) հորատանցքում գտնվում է նախկինում շահագործված խափանված խորքային պոմպ, որը հանգեցրել է վթարի և ստեղծել շահագործումը խափանող իրավիճակ, խախտված է ամրակապող խողովակաշարը: Երկու հորատանցքերում խցանված են խողովակաշարի զտիչները:

   Տվյալ բնագավառում իրականացվող քաղաքականությունը `  ՀՀ Արմավիր մարզի Մայիսյան համայնքի ոռոգման ջրապահանջարկի լրացուցիչ ջրամատակարարման ապահովումն է:
  Կարգավորման նպատակը և բնույթը` Որոշման նախագծի ընդունման նպատակը պայմանավորված է`  ՀՀ Արմավիր մարզի Մայիսյան  համայնքի ոռոգման ջրապահանջարկի բարելավմամբ:
  Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

               Ակնկալվող արդյունքը`   Նշված որոշման ընդունումը հնարավորություն կտա վերականգնել և շահագործել ՀՀ Արմավիր մարզի Մայիսյան  համայնքի N 353 (Կոմսոմոլի -2) և N 369 (Մայիսյանի այգեգործական ընկերության տարածք) հորատանցքերը և կբարելավվի սպառողների ջրապահանջարկը:

 ՀՀ ԳՆ ջրային  տնտեսության պետական կոմիտե 

